
“Ta’lim va tarbiya nazariyasi va metodikasi,
Boshlang‘ich ta’lim mutaxassisligi 2-bosqich magistranti

Annotatsiya: Ushbu maqolada boshlang‘ich ta’lim fanlarini didaktik o‘yinlar orqali tushuntirish metodikasi tahlil qilinadi. 
Didaktik o‘yinlar bolalarda o‘rganishga bo‘lgan qiziqishni oshirish, mavzularni chuqurroq anglash va amaliy ko‘nikmalarni 
shakllantirishda samarali vosita sifatida ko‘rib chiqilgan. Maqolada o‘quv jarayonida interaktiv metodlardan foydalanish-
ning pedagogik afzalliklari hamda didaktik o‘yinlarning turli shakllari misollar asosida yoritib beriladi.

Kalit so‘zlar: boshlang‘ich ta’lim, didaktik o‘yin, interaktiv o‘qitish, pedagogik metod, o‘quv motivatsiyasi.
Abstract: This article explores the methodology of teaching primary education subjects through didactic games. Didactic 
games are presented as an effective tool for enhancing students’ interest in learning, improving comprehension of educa-
tional content, and developing practical skills. The article highlights the pedagogical benefits of using interactive methods 
and provides examples of various forms of didactic games.

Key words: primary education, didactic game, interactive teaching, pedagogical method, student motivation.
Аннотация: В статье рассматривается методика объяснения предметов начального образования с помощью 
дидактических игр. Дидактические игры представлены как эффективный инструмент повышения интереса к обу-
чению, более глубокого усвоения учебного материала и формирования практических навыков у детей. В статье 
раскрываются педагогические преимущества использования интерактивных методов, а также различные формы 
дидактических игр.

Ключевые слова: начальное образование, дидактическая игра, интерактивное обучение, педагогический метод, 
мотивация учащихся.

KIRISH
Hammamizga ma’lumki, bolalarning hayotida maktab davri juda katta o‘rin tutadi. Chunki bolalar bog‘cha 

ta’limidan so‘ng aynan savodining chiqishi shu davrga to‘g‘ri keladi. Bu davrda bolalar uchun har taraflama 
tushunarli bo‘lgan mashg‘ulotlardan, qiziqarli va zamonaviy usullardan foydalanish lozim. Maktab davrida esa 
bolaning savodi chiqishi bilan birgalikda uning dunyoqarashi shakllanib, fikrlash doirasi kengayib boradi. O‘yin 
faqatgina vaqtning o‘tishi yoki bolalar uchun shunchaki odatiy hol emas. O‘yin jarayonida bolaning dunyoqa-
rashi va fikrlash qobiliyati rivojlanib boradi. Birinchi sinfga qabul qilinib, maktab ostonasiga ilk qadam qo‘ygan 
bolaning faoliyatida ham o‘yin asosiy o‘rinda turadi. Shuning uchun o‘qituvchi o‘quvchi faoliyatidan o‘yinni siqib 
chiqarmasdan, undan maqsadga muvofiq foydalanishi ta’lim jarayonining samaradorligini oshirishga imkon 
beradi. Shu sababli boshlang‘ich ta’limni didaktik o‘yinlarsiz tasavvur qilish qiyin. Boshlang‘ich ta’limda motivlar 
hosil qilishda didaktik o‘yinlarning o‘rni beqiyosdir. O‘yinsiz tom ma’nodagi aqliy rivojlanish bo‘lishi mumkin 
emas. 

O‘yin o‘quvchilarda bilimga ishtiyoq va qiziqishni uyg‘otadigan uchqundir. O‘yin boshlang‘ich sinf o‘quv
chilarida ma’lum sifatlarni shakllantirish uchun kattalar – o‘qituvchilar, tarbiyachilar, ota-onalar tomonidan 
qo‘llaniladigan samarali usuldir. O‘yin vositasida o‘quvchilarning bilimni o‘zlashtirish jarayoni qulaylashadi, ular 
turli xil predmetlar bilan munosabatda bo‘lishga o‘rganadilar, shuningdek, ularda muomala madaniyati shakl-
lanadi. Didaktik o‘yinlar pedagogik jarayonda bilimlarni osonroq va tabiiy tarzda o‘zlashtirishga xizmat qiluvchi 
samarali vosita hisoblanadi. O‘yinlar orqali bolalar mavzularni faollik bilan o‘rganadilar, mustaqil fikrlash va 
ijodiy yondashuv ko‘nikmalarini rivojlantiradilar. Shuningdek, didaktik o‘yinlar o‘quvchilarda o‘rganishga bo‘lgan 
motivatsiyani oshiradi, tushuntirish jarayonini qiziqarli va esda qolarli qiladi.

Mazkur tadqiqotda boshlang‘ich ta’lim fanlarini o‘qitishda didaktik o‘yinlardan foydalanish samaradorligini 
aniqlash maqsadida pedagogik tajriba-sinov metodlari qo‘llanildi. Tadqiqot jarayonida kuzatish, suhbat, test, 
so‘rovnoma hamda taqqoshlash usullaridan foydalanildi. Tajriba ishlari davomida boshlang‘ich sinf o‘quvchilari 
bilan didaktik o‘yinlar asosida tashkil etilgan darslar an’anaviy darslar bilan qiyosiy tahlil qilindi. O‘quvchilarning 
bilimni o‘zlashtirish darajasi, darsga bo‘lgan qiziqishi va faolligi tajriba oldi va tajriba yakunida olingan nati-
jalar asosida baholandi. Olingan ma’lumotlar miqdoriy va sifat tahlili orqali umumlashtirilib, didaktik o‘yinlarning 
boshlang‘ich ta’lim fanlarini tushuntirishdagi pedagogik imkoniyatlari aniqlashtirildi.

TAHLIL VA NATIJALAR
O‘yin vositasida bolaning shaxsi shakllanadi, unda kelgusida o‘quv va mehnat faoliyatini tashkil etish 

hamda insonlar bilan munosabatga kirishishga oid ruhiy xususiyatlar rivojlanadi. O‘yin orqali bolalar borliqni 
o‘rganadi va dunyoni o‘zgartirishga intiladi. Shunday qilib, o‘yin inson faoliyatining shakllanishiga asos soladi. 
O‘yinda inson borliqni aks ettirish qobiliyatini namoyon qiladi. O‘yinning eng muhim ahamiyati shundaki, unda 
ilk bor bolaning dunyoga ta’sir etish ehtiyoji paydo bo‘ladi va shakllanadi. Maktab yillarida o‘yin shakllari yanada 
keng rivojlanadi. O‘quvchilarning o‘yin faoliyati ko‘plab soha olimlari, ya’ni faylasuflar, sotsiologlar, biologlar, 
san’atshunoslar, etnograflar, ayniqsa pedagoglar va psixologlarning e’tiborini tortadi. Didaktik o‘yinlar peda-
gogik jarayonda o‘quvchilarga bilim, ko‘nikma va malakalarni o‘rgatish maqsadida ishlab chiqilgan o‘yin shakl-
lari bo‘lib, ularning asosiy vazifasi o‘quvchilarni faollashtirish, mustaqil fikrlash va ijodiy yondashuv ko‘nikmala-
rini rivojlantirishdan iborat. 

Pedagogik tadqiqotlarga ko‘ra, didaktik o‘yinlar bilimlarni mustahkamlash, amaliy ko‘nikmalarni rivojlanti-
rish, motivatsiyani oshirish, shuningdek, ijtimoiy va kommunikativ ko‘nikmalarni shakllantirish kabi muhim peda-
gogik vazifalarni bajaradi. Xususan, mavzularni qiziqarli va interaktiv shaklda o‘rganish orqali o‘quvchilar mate-
rialni yaxshiroq anglaydi, o‘yin jarayonida turli vazifalarni bajarish orqali bilimlarni amaliyotga tatbiq etadi, o‘yin 
shaklidagi mashg‘ulotlar esa o‘rganishga bo‘lgan qiziqishni kuchaytiradi va jamoaviy faoliyat orqali muloqot 
hamda hamkorlik ko‘nikmalarini rivojlantiradi. Didaktik o‘yinlar turli shakl va metodlarga ega bo‘lib, ular so‘zli 
o‘yinlar (hikoya qilish, savol-javob, rolli o‘yinlar), vizual o‘yinlar (rasm, diagramma, kartochkalar), matematik 
va mantiqiy o‘yinlar (hisoblash, mantiqiy masalalarni yechish), shuningdek, jismoniy va harakatli o‘yinlar orqali 
amalga oshiriladi. Har bir o‘yin turi o‘ziga xos pedagogik xususiyatlarga ega bo‘lib, masalan, so‘zli o‘yinlar til va 
muloqot ko‘nikmalarini rivojlantirsa, jismoniy o‘yinlar amaliy ko‘nikmalar va diqqatni kuchaytiradi. Amaliy misol 
sifatida matematika fanida “Hisoblash o‘yini” orqali bolalar raqamlarni qo‘shish va ayirishni o‘rganadi, bunda 
ularni rag‘batlantiruvchi baholar va aniq o‘yin qoidalari qo‘llaniladi; tabiatshunoslik fanida esa “O‘simliklar va 
hayvonlarni topish” o‘yini orqali bolalar ekologik tushunchalarni amaliyotda o‘zlashtiradi.

Pedagogik tadqiqotlar shuni ko‘rsatadiki, didaktik o‘yinlar bolalarda bilimlarni uzoq muddat yodda saqlash, 
mavzuni chuqur tushunish va mustaqil ishlash ko‘nikmalarini rivojlantirishda an’anaviy metodlarga nisbatan 
yuqori samaradorlikka ega. Didaktik o‘yinda o‘quvchilarning o‘zlashtirish darajasini hisobga olgan ta’limiy 
vazifalarning mavjud bo‘lishi muhim bo‘lib, rahbarlik qiluvchi kattalar didaktik o‘yinlarning qiziqarli va diqqatni 
jamlaydigan shakllarini tanlashga alohida e’tibor qaratishlari lozim. Didaktik o‘yinlarning boshqa faoliyat turla
ridan farqlanadigan muhim belgisi uning tarkibiy qat’iyligidir, ya’ni o‘yin mantiqi, o‘yin harakati va o‘yin qoidala-
rining aniq belgilanganligidir. O‘yin mantiqi asosan uning sarlavhasida aks etadi, o‘yin harakati jarayonida esa 
o‘quvchilarning bilish faolligini oshirish, ularning o‘z qobiliyatlarini namoyon etishlari hamda o‘yin maqsadiga 
erishish uchun mavjud bilim, ko‘nikma va malakalarni qo‘llashlari uchun zarur sharoit yaratiladi.

XULOSA
Ushbu maqolada boshlang‘ich ta’lim fanlarini didaktik o‘yinlar orqali tushuntirishning nazariy va amaliy 

jihatlari tahlil qilindi. Tadqiqot natijalari shuni ko‘rsatdiki, didaktik o‘yinlar pedagogik jarayonda nafaqat bilimlarni 
samarali o‘zlashtirish vositasi, balki bolalarda mustaqil fikrlash, ijodiy yondashuv hamda amaliy ko‘nikmalarni 
rivojlantirishning eng samarali shakllaridan biri hisoblanadi. Didaktik o‘yinlar bolalarda mavzuga bo‘lgan qizi
qishni oshiradi, diqqat va konsentratsiyani mustahkamlaydi, shuningdek, interaktiv metodlar orqali o‘quv jara
yonini qiziqarli va esda qolarli qiladi. Boshlang‘ich sinf o‘quvchilari uchun o‘yinlar ularning yosh xususiyatlariga 
mos holda mavzularni osonroq tushunishga yordam beradi va o‘rganishga bo‘lgan motivatsiyani kuchaytiradi. 
Amaliy misollar shuni ko‘rsatdiki, matematika, ona tili, tabiatshunoslik, san’at va musiqa fanlarini didaktik o‘yinlar 
yordamida tushuntirish jarayonida bolalar faol ishtirok etadi hamda bilimlarni tezroq va samarali o‘zlashtiradi. 

Shu bilan birga, guruhli ishlar orqali ijtimoiy va kommunikativ ko‘nikmalar rivojlanadi, o‘quvchilar bir-biriga 
yordam berishni o‘rganadi. Shuni ta’kidlash joizki, didaktik o‘yinlarni o‘quv jarayoniga joriy etish nafaqat o‘quv
chilarning o‘rganish qobiliyatini oshiradi, balki o‘qituvchilar uchun ham samarali metodik vosita sifatida xizmat 



AKTABGACHA VA
AKTAB TA’LIMI

79

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, yanvar, 1-son

qiladi. Kelajakda boshlang‘ich ta’limda didaktik o‘yinlarning imkoniyatlarini kengaytirish va yangi interaktiv shakl
larni yaratish pedagogik jarayon sifatini yanada oshirishga xizmat qiladi. Shu bois, didaktik o‘yinlar boshlang‘ich 
ta’limning ajralmas qismi bo‘lib, ularning pedagogik va amaliy ahamiyati katta ekanligini ta’kidlash mumkin.

Mazkur tadqiqot shuni ko‘rsatadiki, interaktiv o‘qitish usullarini joriy etish o‘quvchilarning bilim olish jara
yonini samarali va qiziqarli qiladi hamda ularning kelajakdagi ta’limga bo‘lgan ijobiy munosabatini shakllantiradi.

